
Nd. 940. B'efndarálit

um tillögu til þingsályktunar um skipun 5 manna nefndar til að ihuga breyt- 
ing á dómaskipun landsins.

Nefndin er að visu þeirrar skoðunar, að margt sé það í réttarfarslög- 
um vorum, sem þörf sé að endurskoða og breyta, enda virðist það líklegt, 
með því að lög þessi eru gömul og hafa aldrei tekið nægilegt tillit til lands- 
hátta hér. Til þessarar endurskoðunar, hvenær sem hún er látin fram fara, 
teljum vér nauðsynlega milliþinganefnd, og ætti hún þá um leið að athuga, 
hvort ekki sé ástæða til að breyta um leið dómaskipun landsins. En er ræða 
er um dómaskipunina eða breyting á henni, virðist oss fyrst og fremst eiga að 
ihuga það, hvort ekki sé tiltækilegt, að skilja dómslöiTin algerlega, eða meira 
en nú er, frá umboðsstörfunum, ogað láta almenning taka meir þátt i dóm- 
um. — Vér höfum þó ekki að þessu sinni séð oss fært að leggja það til, að 
veitt sé fé til slíkrar endurskoðunar, er verða mundi allumfangsmikil og 
kostnaðarsöm, enda lítum vér svo á, að það, sem ríður á mestu nú, sé að 
koma skattamálum og fjármálum landsins yfirleitt í lag, og að það verði að 

। ganga á undan, enda byggjum vér á þvi, að nefnd verði nú sett til þess, að 
búa það mál milli þinga í hendur landsstjórnar og alþingis.

